КУСА БИОГРАФИЈА
Д-р Билјана Кузмановска е родена на 19.04.1979 во Скопје. Основно и средно образование завршила во Скопје, со континуиран одличен успех. Во учебната 1997/98 година се запишала на Земјоделскиот факултет - Скопје, општа насока. 
Во декември 2000 година од страна на Универзитетот “Св. Кирил и Методиј”, била прогласена за најдобар студент на Земјоделскиот факултет - Скопје. На 05.11.2001 дипломирала на Земјоделскиот  факултет - Скопје со просечен успех 9,50 и се стекнала со звањето дипломиран земјоделски инженер. Во учебната 2001/2002 година се запишала на последипломски студии на Групата Заштита на растенија, подгрупа фитопатологија, на Земјоделскиот факултет во Скопје. Во 2002 година станува добитник на уште две престижни награди: признание “Инжинерски прстен”, за најдобар дипломиран студент на Земјоделскиот факултет, доделено од Инжинерската Институција на Македонија, и пофалница за дипломирање во најкус можен рок со највисок просечен успех од 9,50, доделена од страна на Универзитетот “Св. Кирил и Методиј”.
Во периодот од 01.01.2001 до 15.12.2002 била ангажирана како стручен соработник на Катедрата за заштита на растенијата, при што активно учествувала во одржувањето на вежбите по предметите фитопатологија и ентомологија. На 16.12.2002 е избрана за помлад асистент на група предмети по фитопатологија. 
Магистерскиот труд под наслов “Проучување на можностите за сузбивање на причинителот на пламеницата кај лозата Plasmopara viticola (Berk. & Curt.) Berlesse et de Toni во лозови насади во услови со и без наводнување” го одбранила на 03.11.2006 година, при што се стекнала со звањето магистер по земјоделски науки. На 15.09.2007 година е избрана во звањето асистент на група предмети по фитопатологија.
Докторската дисертација под наслов “Проучување на  Botrytis cinerea Pers. - причинител на сивото гниење на доматот во заштитени простори и мерки за негово сузбивање” ја одбранила на 15.12.2011 година, со што го стекнала звањето доктор на земјоделски науки.
На 7.3.2012 година е избрана во звањето доцент во научната област Фитопатологија.
Во текот на работниот ангажман остварила повеќе студиски престои и тренинг курсеви во странство (САД, Хрватска, Бугарија, Србија, Грција). Учествувала на голем број советувања за заштита на растенијата, како и на домашни и меѓународни симпозиуми од областа на земјоделието. 
Учествувала во изготвување на поголем број домашни и меѓународни проекти, а како учесник се јавува во три меѓународни и еден национален проект. 
Како автор или коавтор, досега има објавено вкупно 23 научни и стручни трудови (вклучувајќи ги магистерскиот и докторскиот труд), во домашни, странски и референтни меѓународни списанија.

